
				এই পাতাটির মুদ্রণ সংশোধন করা প্রয়োজন। 
brS ভূমিকম্প
মরিবেই যে এমন কোন মানে নাই। বাড়িতে আগুন লাগিলে ইহার চেয়ে উচু হইতে লাফাইয়া মানুষ প্ৰাণ বঁাচাইয়াছে, আর এই জানােলা দিয়া লাফাইয়া পড়িলে বঁচিবার সম্ভাবনা থাকিবে না ? বাড়িতে আগুন লাগিয়া হোক, ছাদটা ধ্বসিয়া পড়ার উপক্রমেই হোক, প্ৰাণ বঁাচাইবার জন্য তাহাকেই যদি এই জানালা দিয়া লাফাইয়া পড়িতে হয়, তাহাকে মরিতেই হইবে ?
প্রথমটা ক্ষুব্ধ হইয়া শেষে প্ৰসন্ন শান্ত হইল। মরেও যদি, মন্দ হয় না । তাহাকে ঘিরিয়া রাস্তায় ভিড় জমে, আপিসমৃদ্ধ সকলে ছুটিয়া নিচে নামে, চকিতের জন্য বড়বাবুর মনে কন্যার বৈধব্য সংঘটিত হয়, য়্যাম্বুলেন্স আসে, সমারোহের আর সীমা থাকে না। বৃদ্ধ বয়সে রোগশয্যায় শুইয়া মরার চেয়ে এ মৃত্যুতে বেশ খানিকটা অভিনবত্ব থাকে।
সেদিন কাজে আর তার মন বসিল না। বার-বার উঠিয়া গিয়া সে দেখিয়া আসিতে লাগিল, কলার খোসাটা তখনও পড়িয়া আছে কিনা। তাহার বড়ই ইচ্ছা হইতে লাগিল যে, তাহার চোখের সামনে একজন খোসাটায় পা দিয়া পিছলাইয়া পড়ে, দেখিয়া মনের আনন্দে সে খানিকক্ষণ হাস্য করে। এত লোক চলিতেছে পথে, কারও পা কি খোসাটায় পড়ে না ? এমনি সব সাবধানী পথিক যে পা পিছলাইয়া পড়াটাও সকলে সাবধানে বঁাচাইয়া চলে ?
কলার খোসার সদগতিই হইল। প্ৰসন্নর চোখের সামনে একটা গরু সেটা খাইয়া গেল ! ক্ষুন্নমনে সে টেবিলে ফিরিয়া গেল। সেদিন আর জানালায় উঠিয়া DDDDBD DBDDSDBDBBD DBD DS BDBDD SDBBB BBBBD BBDBDBDBS DBBD জানাল দিয়া লাফাইয়া পড়িতে না পারার দুঃখ তাহার মনে মৃদু বিষের মত প্রভাব বিস্তার করিল, আকাশের রহস্যভরা সুনীল রূপ দিগন্তবিস্তৃত ইটের স্তুপের গভীর মহিমা, আর জানালার ঠিক নিচে পাথর-বাঁধানো ফুটপাথ প্রসল্পের কাছে সমস্ত আকর্ষণ হারাইয়া ফেলিল। কাহার উপর অভিমান করা উচিত সে ঠিক বুঝিয়া উঠিতে পারিল না, কিন্তু তাহার মনে হইতে লাগিল কে যেন তাহাকে ঠাকাইতেছে, ক্রমাগতই ঠিকাইতেছে।
প্ৰসন্ন চমকাইয়া উঠিল। বড়বাবু কঁাধে হাত রাখিয়াছেন। “মাকে ব’লো হে, রবিবার দেখা করতে যাব।” “আজ্ঞে বলব।’ তিনতলায় কাজ আরম্ভ করা অবধি প্ৰসন্ন নানা ছলে লিফটে ওঠা-নামা
o fã Rott. O

